
Rannvá G. Fossaberg

Í gjárkvøldið valdu 1,4 
milliónir danir at hyggja 
eftir X Factor á DR1.

Hóast tað vóru 260.000 
færri hyggjarar í gjár­
kvøldið samanborið við 
hyggjartalið á fyrstu 
sendingini í fjør, er undir­
haldsstjórin í DR, Jan 
Lagermand Lundme, væl 
nøgdur við fyrstu send­
ingina: 

– Hetta var ein framúr 
góð byrjan, og vísir, at vit 
framvegis kunnu savna 
danir frammanfyri sjón­

varpsskíggjan at hyggja 
eftir X Factor, sigur hann. 
Hann er serliga fegin um 
stóra hyggjaratalið, tí 
sunnukvøldið kappaðist 
DR í stóran mun við TV2, 
sum sendu eina aðra tón­
leikakapping, »The Voice« 
í sama tíðarbili, sum DR 
vísti X-Factor:

– Hyggjaratølini vísa, at 
fólk elska X-Factor, og tað 
er sjálvsagt gleðiligt, men 
kvøldið í gjár vísti eisini, 
at pláss er fyri tveimum 
sangkappingum á donsku 
sjánvarpsrásunum, sigur 
Jan Lagermand Lundme. 

X-factor

1,4 mió 
sóu Kristel 
í X-Factor

– Eg haldi, at tað er rættiliga 
týdningarmikið, at mann 
sær presentabul og pen út, 
men annars hugsaði eg ikki 
sum so um, hvat eg skuldi í 
til upptøkuroyndina, greið­
ir Kristel Lisberg frá

Pápi Kristel Lisberg, Jens 
Lisberg, sum sjálvur hevur 
verið virkin innan tónleik 
í nógv ár, er fegin um av­
rikið hjá dóttrini, tá hon 
sang til upptøkuroyndina 
í X-Factor.

– Tað var sjálvandi 
stuttligt at síggja dóttrina 
syngja á DR, og eg haldi, at 
hon kláraði seg væl, sigur 
Jens Lisberg. Familjan 
gjørdi ikki nakað stórvegis 
burtur úr kvøldinum, 
hóast tey øll vóru spent 
at síggja og hoyra hana 
syngja:

– Tað vóru vit bæði 
konan og so beiggi Kristel 
sum sótu saman og hugdu 
eftir X-Factor í gjárkvøld­
ið, sigur Jens Lisberg og 
fegnast um, at tað gekk 
dóttrini væl:

– Sjálvandi fegnist eg 
um, at tað gongst henni 

væl, og eri eg stoltur av 
henni, men tað hevði eg 
eisini verið, um hon ikki 
sang, sigur Jens Lisberg, 
sum tó ikki sjálvur fylgir 
so nógv við í slíkum kapp­
ingum sum X-factor:

– Hasar kappingarnar 
eru ikki akkurát eg, má eg 
viðganga, men í gjár sótu 
vit spent og hugdu eftir 
Kristel, sigur ein fegin 
Jens Lisberg.

